
ganz komuni mönsche

sy körper git ihm s chuum
z gspüre
dass er sech öppeneinisch
schwär tuet

sy chopf
lat ihm spatzig

syner häng
schinte
gschwellti

er mischt 
himalaja salz
under die grafflete
hardöpfu

zwöi löffeli anke
i d bratpfanne

i däm momänt
chlopfet s

e frömde steit
im türgreis

zum glück
het s fürigs wasser
für dä gascht

nach emene chehr
ässe si
zäme röschti

meinige hei si keni

ihri hirni
si bout
für lüt wo i
höline huse

